-.PREGO  DE CLÁUSULAS ECONOMICO ADMINISTRATIVAS PARTICULARES PARA O CONTRATO DE ALLEAMENTO  DE VARIAS FINCAS DA ZONA DE CONCENTRACIÓN PARCELARIA DE ALDURFE  (RIOTORTO)-
(((((((((((((((
CONCELLO DA RIOTORTO
PREGO DE CLÁUSULAS ECONÓMICO ADMINISTRATIVAS PARTICULARES PARA O ALLEAMENTO MEDIANTE POXA DE VARIAS FINCAS DA ZONA DE CONCENTRACIÓN PARCELARIA DA PARROQUIA DE ALDURFE (RIOTORTO).
I .DISPOSICIÓNS XERAIS

1.- OBXECTO

O presente prego ten como obxecto regular as condicións para o alleamento, de  10 fincas de natureza rústica de propiedade municipal da zona de concentración parcelaria de Aldurfe e que se relacionan a continuación.

	nº orden
	polígono -finca
	natureza
	superficie*
	prezo de taxación

	1
	1-16
	Rústica 
	4290 metros cadrados
	3.003 

	2
	1-54
	Rústica
	2450 metros cadrados
	1.715

	3
	1-78
	Rústica
	9670 metros cadrados
	6.769

	4
	1-83
	Rustica
	22.740 metros cadrados
	15.918

	5
	1-105
	Rústica
	23.620 metros cadrados
	16.534

	6
	1-109
	Rústica
	6.080 metros cadrados
	4.256

	7
	2-20
	Rústica
	2.230 metros cadrados
	1.561

	8
	2-37
	Rústica
	7.210 metros cadrados
	5.047

	9
	2-76
	Rústica
	2.400 metros cadrados
	1.680

	10
	2-104
	Rústica
	3.630 metros cadrados
	2.541


* Segundo consta no título de propiedade 

Os terreos relacionados pertencen ao Concello de Riotorto.
A descrición física e valoración recóllense nos informes técnicos emitidos polo Arquitecto Don Manuel E. López Vázquez que se unen aos presentes pregos.

Os devanditos bens están inscritos no Rexistro da Propiedade co carácter de bens de propios deste Concello.

As fincas licitaranse de forma independente.

2.- CONDICIÓNS URBANÍSTICAS
As fincas obxecto deste contrato segundo o informe técnico clasifícanse como solo rústico.

3.- cargas e gravames. 
A existencia ou non de cargas ou gravames que, no seu caso, afecten aos referidas terreos, ou a súa liberdade, áchase reflectida nas inscricións rexistrais dos devanditos terreos.

As fincas atópanse libres de cargas e gravames.

4.- PREZO. TIPO DE LICITACIÓN. 

O tipo de licitación para cada finca, que será mellorable á alza, constitúe o prezo de taxación fixado para cada una delas na cláusula 1ª, segundo valoración pericial efectuada polo arquitecto Don Manuel E. López Vázquez, con data 02 de Maio de 2016.
5.- duración do contrato.
O Concello da Riotorto comprométese a trasladar a propiedade e posesión dos mencionados bens mediante o outorgamento de escritura pública ante Notario, dentro dos sesenta días seguintes ao da data da notificación da adxudicación.

6.- FORMA DE PAGAMENTO. 

O pagamento efectuarase polos adxudicatarios con antelación a la elevación da adxudicación a escritura pública, mediante ingreso en calquera das contas bancarias de titularidade municipal ou ben no momento de outorgarse a escritura pública.

En caso de incumprimento de tal obriga non se perfeccionará o contrato de compravenda, sen prexuízo da incautación da garantía definitiva en concepto de resarcimento de danos  prexuízos.

II. ADXUDICACIÓN

7.- PROCEDEMENTO DE SELECCIÓN E ADXUDICACIÓN.

De a cordo co disposto no artigo 277 da Lei 5/1997, de 22 de xullo, reguladora da administración local de Galicia e artigo 112 do Real decreto 1372/1986, de 13 de xuño, polo  que se aproba o regulamento de bens das entidades locais, que remite a en canto a súa preparación e adxudicación  a normativa reguladora da contratación das Corporacións Locais, (Texto refundido da Lei de contratos do sector público, aprobado por Real decreto lexislativo 3/2011, de 14 de novembro) a adxudicación do contrato efectuarase por procedemento aberto e a selección do adxudicatario efectuarase mediante a valoración da oferta económica mas vantaxosa cun único criterio, o prezo, de conformidade co artigo 150 1 do citado TRLCSP.

En tal procedemento todo interesado poderá presentar unha proposición adxudicándose a quen oferta o mellor prezo.

8.- CAPACIDADE.
Poderán presentar ofertas as persoas naturais ou xurídicas, españolas ou estranxeiras, que teñan plena capacidade de obrar e non estean incursas en prohibicións para contratar.

Así mesmo, poderán facelo por si ou representadas por persoa autorizada, mediante poder bastante.

9.- PRESENTACIÓN DAS PLICAS.
9.1 Información e exame da documentación.

Os interesados na licitación poderán examinar os pregos e a documentación complementaria e obter a información que lles sexa necesaria durante o prazo establecido para a presentación de ofertas e ata o día anterior á finalización do mesmo, nas oficinas municipais en horarios de atención ao público (9 a 14 horas).

Así mesmo dita información será facilitada a través da web municipal www.concelloderiotorto.gal 
9.2 Lugar e prazo de presentación.

As proposicións para poder tomar parte na licitación presentaranse no Rexistro Xeral do Concello de Riotorto, en horario de 9 a 14, dentro do prazo de quince (15) días naturais contados a partir do día seguinte ao da publicación do correspondente anuncio no Boletín Oficial da Provincia e na páxina web do Concello.

Se o último día do prazo coincidise sábado ou festivo, o prazo prorrogarase ata as  catorce horas do primeiro día hábil seguinte.

Poderán presentarse tamén proposicións por correo, en tal caso, o licitador deberá xustificar a data de imposición do envío na oficina de correos e anunciar ao Concello a remisión da oferta con antelación á finalización do prazo de presentación de ofertas, mediante télex, fax ou telegrama indicando o título completo do obxecto do contrato e os datos do licitador. Sen a concorrencia de ambos requisitos non será admitida a proposición se é recibida polo órgano de contratación con posterioridade á data de terminación do prazo sinalado no anuncio.

Os envíos das proposicións a que se refire o paragrafo anterior deberán remitirse mediante correo urxente, con o fin de non dilatar o acto de apertura das plicas e a adxudicación do contrato. Non obstante, transcorridos os cinco días seguintes á data límite de presentación de ofertas sen que se reciba a documentación, esta non será admitida en ningún caso. 

Una vez entregada o remitida a documentación non poderá ser retirada, salvo por causa xustificada.

9.3 Forma de presentación das proposicións.

A documentación necesaria para tomar parte na licitación presentarase en dous sobres separados, cerrados, e firmados polo licitador ou o seu representante, e identificados no seu exterior co lema previsto na cláusula seguinte, e con indicación dos datos do licitador (nome, apelidos, teléfono, fax  ou correo electrónico e dirección a efectos de notificación). Os dous sobres formarán una sola plica.

Toda a documentación deberá ser orixinal, ou fotocopia lexitimada por notario ou compulsada. 

9.4  Aceptación dos pregos.

A presentación dunha proposición presume a aceptación incondicional, por parte do licitador, do contido da totalidade das cláusulas do presente prego, sen excepción algunha, así como a manifestación de que nel concorren os requisitos necesarios para poder optar á adxudicación do contrato e as condicións esixidas para contratar coas administracións públicas.

10.- GARANTÍA PROVISIONAL
Os licitadores non deberán constituír garantía provisional.

11.- . CONTIDO E FORMA DAS PROPOSICIÓNS. 
Os que desexen participar na poxa dun ou varios terreos presentarán as súas proposicións (unha por cada finca pola que desexe puxar) en sobre pechado, que poderá ser precintado ou lacrado, con indicación do nome e apelidos ou razón social do licitador e coa denominación "DOCUMENTACIÓN XERAL E PROPOSICIÓN PARA TOMAR PARTE NO PROCEDEMENTO PARA O ALLEAMENTO MEDIANTE POXA DA FINCA DA ZONA DE CONCENTRACIÓN PARCEIRA DE ALDURFE FINCA NÚMERO...............DO POLÍGONO..........”

Dentro deste sobre incluiranse dous sobres coa denominación e documentación que a continuación se sinala:

Sobre "A"- documentación xeral.

Neste sobre os licitadores presentarán a documentación acreditativa da súa personalidade xurídica e capacidade para contratar:

a) Documentos que acrediten a personalidade xurídica e capacidade de obrar dos licitadores 

1. Os licitadores individuais, copia compulsada do DNI.

2. Documentos xustificativos da capacidade de obrar da persoas xurídicas

- Copia compulsada do DNI da persoa que firma a proposición e, no seu caso, do CIF da persoa xurídica

- Escritura ou documento de constitución, acto fundacional ou estatutos, inscritos, no seu caso, no correspondente rexistro público que corresponda, segundo o tipo de persoa xurídica de que se trate.

- A capacidade de obrar dos  licitadores non españois que sexan nacionais de Estados membros da Unión Europea acreditarase pola súa inscrición no rexistro procedente de acordo coa lexislación do Estado onde están establecidos, ou mediante a presentación dunha declaración xurada ou un certificado, nos termos que se establezan 

- Os demais licitadores estranxeiros deberán acreditar a súa capacidade de obrar con informe da Misión Diplomática Permanente de España no Estado correspondente ou da Oficina Consular en cuxo ámbito territorial radique o domicilio da empresa.

b) Documentos que acrediten a representación.

Poder bastante si se actúa en nome de persoa física ou xurídica. O poder deberá ser bastanteado polo secretario do Concello ou funcionario do mesmo habilitado para dita función ou por calquera outro letrado que exerza na poboación. 

c) Prohibicións para contratar

A proba da non concorrencia dalgunha das prohibicións mediante declaración responsable de non estar incurso en ningunha das prohibición para contratar das recollidas no artigo 60 do Texto refundido da Lei de contratos do sector público, aprobado por Real decreto lexislativo 3/2011, de 14 de novembro u outras disposicións vixentes (segundo modelo Anexo II) que incluirá expresamente a circunstancia do cumprimento das obrigacións tributarias e para coa Seguridade Social impostas pola lexislación vixente. 

As declaracións serán válidas, sen prexuízo da xustificación acreditativa de tales requisitos, mediante a certificación correspondente, que se esixirá ao licitador a favor do que se faga a adxudicación do contrato.
Sobre "B" - proposición económica.

Neste sobre incluirase a oferta económica de adquisición da finca pretendida, a cal poderá resultar  coincidente co tipo de licitación ou mellorable á alza.

A proposición económica axustarase ao modelo recollido como anexo I e deberá conter claramente a identificación da finca que se pretende adquirir, así como prezo ofertado en letra e número.

A proposición económica  presentarase de forma que sexa lexible e non se aceptarán aquelas que teñan omisións, erros ou emendas que impidan coñecer claramente o que o Concello estima fundamental para considerar a oferta.
12.- MESA DE CONTRATACIÓN. 
A Mesa de Contratación, de acordo co establecido no punto 10 da disposición adicional segunda do Texto refundido da Lei de contratos do sector público estará  formada polo Sr. Alcalde que a presidirá, o primeiro Tenente Alcalde, o Segundo Tenente Alcalde, así como polo Secretario-Interventor  Poderán nomearse substitutos polo Sr. Alcalde.
Actuará como Secretario da Mesa o Secretario-Interventor do Concello
Para a válida constitución da Mesa deberán asistir a lo menos tres dos seus membros.

Os acordos da Mesa requirirán maioría simple dos asistentes. No caso de empate, decidirase polo voto de calidade do Presidente.

13.- APERTURA DAS PROPOSICIÓNS 
A apertura de plicas terá lugar no salón de sesións do Concello ás doce horas do sexto día hábil seguinte ao da finalización do prazo de presentación de proposicións, salvo se coincide en sábado, en cuxo caso se trasladará ao día hábil seguinte.

O acto de apertura do sobres será público. A Mesa cualificará a documentación administrativa contida nos sobres “A” seguindo a orde en que aparecen relacionados os terreos na cláusula 1ª do prego e se observase defectos materiais na documentación presentada, poderá conceder, se o considera conveniente, un prazo non superior a tres días hábiles para que o licitador emende os defectos ou omisión s observados na documentación presentada. Neste caso se decidirá sobre a proposta de adxudicación sobre a finca afectada noutra reunión da mesa de contratación.
Posteriormente, procederá á apertura e exame do sobre “B”, formulando a correspondente proposta de adxudicación ao órgano de contratación. A proposta de adxudicación non  crea dereito ningún a favor do empresario proposto, fronte á Administración, mentres non se lle adxudicara o contrato por acordo do órgano de contratación.
De producirse empate no tipo de licitación sobre as fincas, decidirase no acto si estiveran os licitadores presentes, abrindose unha puxa a alza e adxudicándose provisionalmente o ben o que presentara a oferta económica máis elevada.
Si algún dos licitadores con oferta igualada non estivera presente, a adxudicación recaerá sobre o que primeiro tivera presentado a súa oferta, para o cal se atenderá a data e hora de entrada en algún dos rexistros sinalados na convocatoria.
En caso de renuncia por calquera dos adxudicatarios a mesa de contratación ou no seu caso a Xunta de Goberno Local valorará si se adxudica esa finca a segunda mellor oferta tendo en conta a valoración realizada e os intereses municipais, podendo non adxudicar esa finca.
Do acto de apertura das ofertas estenderase acta, na que se fará constar necesariamente o lugar, día e horario en que celebrou o acto, a composición da Mesa, o número total de ofertas presentadas xunto co nome dos licitadores, expresión das admitidas, relación das rexeitadas, consignando as protestas ou reclamacións formuladas durante o acto de la licitación e a proposta de adxudicación do contrato a cal se fará de a favor dos licitadores que ofrezan  o prezo máis alto.
14.- ADXUDICACIÓN DO CONTRATO.
O órgano de contratación requirirá aqueles licitadores que presenten a oferta máis vantaxosa para que dentro do prazo de 10 días hábiles seguintes a recepción do requirimento acheguen, se non o fixeron xa coa documentación xeral, a documentación xustificativa de estar ao corrente no cumprimento das súas obrigas tributarias con facenda estatal e autonómica e coa Seguridade Social así como o xustificante de ter constituído a garantía definitiva procedente. 

De non presentarse a documentación indicada entenderase que o licitador retira a oferta procedéndose si o Concello o estima oportuno de conformidade coa cláusula 13 destes pregos a requirir a mesma documentación do licitador seguinte pola orde en que quedaron.

O órgano de contratación deberá adxudicar o contrato dentro dos 10 días hábiles seguintes a finalización do prazo previsto para a presentación da documentación anteriormente indicada.

15.- GARANTÍA DEFINITIVA
A garantía definitiva será obrigatoria e consistirá no 5% do importe de adxudicación do contrato.

A citada garantía poderá constituírse por algunha das seguintes modalidades previstas na lexislación de contratos do sector público.

-en efectivo mediante ingreso na conta que indique o Concello

-mediante aval na forma e condicións previstas regulamentariamente por algún dos bancos, caixas de aforros, cooperativas de crédito, establecementos financeiros de crédito e sociedades de garantía recíproca autorizados para operar en España.

A garantía definitiva garantirá o cumprimento polo adxudicatario das obrigas derivadas do contrato, sendo incautada polo Concello como penalización no caso de incumprimento, e será devolta aos adxudicatarios no momento de efectuar o pagamento e outorgar a correspondente escritura pública.
	III. FORMALIZACIÓN DO CONTRATO


16.- FORMALIZACIÓN DO CONTRATO. ESCRITURA PUBLICA.
O adxudicatario deberá comparecer no prazo indicado na notificación da adxudicación que en ningún caso será superior a 60 días, para o formalización do contrato que re realizará mediante o outorgamento de escritura pública de compra-venta.

A non formalización en prazo do contrato poderá dar lugar a súa resolución.

17.- Gastos dos adxudicatarios. 
Serán de conta dos adxudicatarios os gastos dos anuncios nos boletíns oficiais así como cantos gastos, impostos ou arbitrios se orixinen con motivo dos trámites preparatorios ou de formalización do contrato de alleamento incluídos os de publicación, outorgamento de escritura e posteriores gastos de rexistro. 

No caso dos anuncios o abono será proporcional ao número de bens subastados.
	IV.-NATUREZA, RÉXIME XURÍDICO E XURISDICCIÓN


18.- natureza e réxime XURÍDICO. 
O presente prego revestirá carácter contractual e no caso de discordancia entre o presente prego e calquera do resto dos documentos contractuais, prevalecerá o indicado prego de cláusulas administrativas particulares, o cal conten os dereitos e obrigas das partes. 

O contrato que regulan as presentes cláusulas ten natureza privada e como tal, no non previsto por estas cláusulas rexerase pola lexislación patrimonial das entidades locais  contida na Lei 7/1985, do 2 de abril reguladora das bases de réxime local; a Lei 5/97, do 22 de xullo, de administración local de Galicia; o Real decreto lexislativo 781/1986, de 18 de abril, polo que se aproba o texto refundido de réxime local, o Real decreto 1372/1986, do 13 de xuño, polo que se aproba o regulamento de bens das entidades locais, con carácter supletorio a Lei 33/2003 de 3 novembro, de patrimonio das Administracións Públicas, se ben, en canto a súa preparación e adxudicación por remisión da citada lexislación patrimonial será de aplicación a normativa de contratos, das entidades locais, é dicir, o Real decreto lexislativo 3/2011, de 14 de novembro, polo que se aproba o Texto refundido da Lei de contratos do sector público, o Real decreto 1098/2001, de 12 de outubro, polo que se aproba o Regulamento xeral da Lei de contratos das administracións públicas e o Real decreto 817/2009 de 8 de maio, polo que se desenvolve parcialmente a Lei 30/2007, de 30 de outubro, de contratos do sector público. 
19.- XURISDICCIÓN COMPETENTE. 

As controversias que poidan xurdir entre as partes derivadas do cumprimento do contrato, será competente a orde xurisdiccional civil.

A orden xurisdicional contencioso-administrativa será a competente para o coñecemento das cuestións que se susciten en relación coa preparación e adxudicación deste contrato.

A Riortorto 11 de Novembro de 2016.

O Alcalde,

Clemente Iglesias González
Anexo i

PROPOSICIÓN económica

D/Dona_______________________________________________________________maior de idade, e con DNI núm_________________________________________________e domicilio a efectos de notificación en.____________________municipio de________________________.e teléfono___________________________,en nome propio (ou actuando en representación de___________________________________________.con CIF/DNI________________ como acredito por.________________________________________________________________), tendo coñecemento da licitación para o alleamento por procedemento aberto cun único criterio de adxudicación, de varias fincas da Zona de Concentración Parcelaria de Aldurfe anunciada no Boletín Oficial da Provincia, conforme ao disposto nos Pregos de Cláusulas Económico Administrativas as cales acepta integramente e sen salvidade algunha SOLICITO ser admitido na licitación para a adquisición da finca __________________________________________(indicar número da finca e polígono) para o cal acompaña os documentos esixidos no prego de condiciones económico administrativas e oferta un prezo de____________________________________________________________ ________________________________________________________euros(en letra e numero).

____________,  ___ de ________ de 2016
Firma do licitador,

Asdo.: _________________».

Anexo iI
Declaración xurada

D.__________________________________________con DNI_________________e domicilio en______________________________________________________, en nome propio (ou en representación de _______________________________________________________a quen representa en virtude de poder_________________________________________________) co fin de participar do procedemento para o alleamento de varias fincas de propiedade municipal na zona de concentración parceira de Aldurfe
DeclarO que nin eu (nin o a persoa ou  empresa a quen represento) estou/estamos incurso/s en ningunha das causas de incompatibilidade, incapacidade ou prohibicións para contratar que establece o artigo 60 do RDL 3/11 de 14 de novembro polo que se aproba o Texto refundido da Lei de contratos do sector público
Así mesmo declaro estar ao corrente do cumprimento das obrigas tributarias coa facenda estatal e autonómica e coa Seguridade Social.

Estas declaración faise sen prexuízo da obriga de xustificar documentalmente estas circunstancias de acordo co disposto no prego de cláusulas administrativas.  

____________,  ___ de ________ de 2016
Firma do licitador,

Asdo.: _________________».

